
SƏNAYE, YAXUD TEXNOLOGİYALAR PARKLARINDA VERGİTUTMA

   Texnologiyalar parkının rezidenti – Azərbaycan Respublikasının 
Prezidenti tərəfindən müəyyən edilmiş qaydada texnologiyalar parkının 
qeydiyyat şəhadətnaməsini almış və texnologiyalar parkında və ya 
texnologiyalar parkından kənar fəaliyyət göstərən hüquqi şəxs və ya 
hüquqi şəxs yaratmadan sahibkarlıq fəaliyyətini həyata keçirən fiziki şəxs 
hesab edilir. 

Texnologiyalar parklarının
rezidentləri kimlərdir?

 Sənaye, yaxud texnologiyalar parklarının rezidenti yeni investisiya l
layihəsinə əsasən sənaye, yaxud texnologiyalar parklarında digər 
istehsal sahəsi qurduqda Vergi Məcəlləsi ilə müəyyən edilmiş vergi 
güzəştləri rezidentin sənaye, yaxud texnologiyalar parklarında yeni 
investisiya layihəsi üzrə qeydiyyata alındığı tarixdən hesablanır. Bu 
halda Vergi Məcəlləsi ilə müəyyən edilmiş vergi güzəştləri yeni 
investisiya layihəsi üzrə fəaliyyətə şamil olunur.
 Sənaye, yaxud texnologiyalar parklarının rezidenti vergi güzəştlərinin l
tətbiq olunduğu dövrdə sənaye, yaxud texnologiyalar parklarından 
kənarda fəaliyyət göstərdikdə həmin fəaliyyətlə bağlı gəlirlərin və 
xərclərin uçotunu ayrıca aparmalıdır. Bu zaman sənaye, yaxud 
texnologiyalar parklarının rezidenti bu parklardan kənarda göstərdiyi 
fəaliyyətə görə əldə etdiyi gəlirlərdən vergiləri Vergi Məcəlləsi ilə 
müəyyən edilmiş ümumi qaydada ödəyir¹.

¹ Bu halda sənaye, yaxud texnologiyalar parklarının rezidenti yeni investisiya layihəsinə əsasən 
sənaye, yaxud texnologiyalar parklarında qurduğu digər istehsal sahəsinin fəaliyyəti ilə bağlı gəlirlərin 
və xərclərin uçotunu vergi güzəştlərinin tətbiq olunduğu dövrdə ayrıca aparmalıdır.

Sənaye, yaxud texnologiyalar
parklarında vergitutma

 Texnologiyalar parkının rezidenti kimi texnologiyalar parkından kənar l
fəaliyyət göstərən sistem inteqrasiyası, proqram təminatının 
hazırlanması və inkişaf etdirilməsi fəaliyyətini həyata keçirən vergi 
ödəyicilərində bu sahə üzrə işləyən mütəxəssislərin muzdlu işdən əldə 
edilən aylıq gəlirlərindən gəlir vergisi aşağıdakı qaydada tutulur:

  01.01.2023-cü il tarixdən 3 il müddətində aylıq gəlir 8000 w
manatadək olduqda 0 faiz, 8000 manatdan çox olan məbləğin 5 
faizi;

 01.01.2026-cı il tarixdən 7 il müddətində aylıq gəlirin 5 faizi.w

 Sənaye, yaxud texnologiyalar parklarının rezidenti olan hüquqi l
şəxslərin və hüquqi şəxs yaratmadan sahibkarlıq fəaliyyətini həyata 
keçirən fiziki şəxslərin sənaye və texnologiyalar parkındakı 
fəaliyyətdən əldə etdikləri gəlir (əməkhaqqından tutulan gəlir vergisi 
istisna olmaqla) qanunvericiliyə uyğun olaraq sənaye və 
texnologiyalar parkında qeydiyyata alındıqları hesabat ilindən 
başlayaraq 10 il müddətinə müvafiq olaraq mənfəət və gəlir 
vergisindən azaddır. 
  Texnologiyalar parkının rezidenti kimi texnologiyalar parkından kənar l
sistem inteqrasiyası, proqram təminatının hazırlanması və inkişaf 
etdirilməsi fəaliyyətini həyata keçirən şəxslər tərəfindən ödənilən 
dividend – texnologiyalar parkının qeydiyyat şəhadətnaməsinin 
alındığı hesabat ilindən başlayaraq 10 il müddətinə mənfəət və gəlir 
vergisindən azaddır.
 Sənaye, yaxud texnologiyalar parklarının rezidenti olan hüquqi şəxslər l
və hüquqi şəxs yaratmadan sahibkarlıq fəaliyyətini həyata keçirən 
fiziki şəxslər qanunvericiliyə uyğun olaraq, sənaye və texnologiyalar 
parkında qeydiyyata alındıqları hesabat ilindən başlayaraq, 10 il 

Azadolmalar və güzəştlər 
barədə 

müddətinə sənaye və texnologiyalar parkındakı əmlaklarına görə 
əmlak vergisini ödəməkdən azaddırlar. 

l Sənaye, yaxud texnologiyalar parklarının rezidenti olan hüquqi şəxslər 
və hüquqi şəxs yaratmadan sahibkarlıq fəaliyyətini həyata keçirən 
fiziki şəxslər qanunvericiliyə uyğun olaraq, sənaye və texnologiyalar 
parkında qeydiyyata alındıqları hesabat ilindən başlayaraq, sənaye və 
texnologiyalar parkında istifadə etdikləri torpaqlara görə 10 il 
müddətinə torpaq vergisini ödəməkdən azaddırlar. 

£  Bu güzəştlər texnologiyalar parkının rezidenti kimi texnologiyalar 
parkından kənar sistem inteqrasiyası, proqram təminatının 
hazırlanması və inkişaf etdirilməsi fəaliyyətini həyata keçirən hüquqi 
şəxslərin həmin fəaliyyətdən (o cümlədən həmin fəaliyyətin həyata 
keçirilməsindən irəli gələrək alıcılara göstərilən təkmilləşmə, texniki 
dəstək və təlim xidmətləri) əldə etdikləri gəlirə münasibətdə də tətbiq 
edilir.

Sənaye və texnologiyalar parkında istehsal sahələrinin tikintisi, elmi-l
tədqiqat və təcrübə-konstruktor işlərinin görülməsi və istehsal 
məqsədi ilə sənaye, yaxud texnologiyalar parklarının rezidenti olan 
hüquqi şəxslər və hüquqi şəxs yaratmadan sahibkarlıq fəaliyyətini 
həyata keçirən fiziki şəxslər tərəfindən təsdiqedici sənəd* əsasında 
idxal olunan texnikanın, texnoloji avadanlıqların və qurğuların idxalı - 
rezidentin sənaye və texnologiyalar parkında qeydiyyata alındığı 
tarixdən 10 il müddətinə əlavə dəyər vergisi ödəməkdən azaddırlar.
Sənaye, yaxud texnologiyalar parklarının və sənaye məhəllələrinin l
idarəedici təşkilatı və ya operatoru sənaye, yaxud texnologiyalar 
parklarının və sənaye məhəllələrinin ərazisində yerləşən əmlaklarına 
görə əmlak vergisini və ərazisində istifadə etdiyi torpaqlara görə 
torpaq vergisini ödəməkdən azaddır.

*Qeyd:  Təsdiqedici sənədlər Azərbaycan Respublikasının İqtisadiyyat Nazirliyi, Bakı 
şəhərinin Pirallahı rayonunda yaradılmış Yüksək Texnologiyalar Parkına münasibətdə 
Azərbaycan Respublikasının Rəqəmsal İnkişaf və Nəqliyyat Nazirliyi, digər texnologiyalar 
parklarına münasibətdə isə Azərbaycan Respublikası Prezidentinin müəyyən etdiyi 
səlahiyyətli orqan tərəfindən təqdim edilir.

“Sosial sığorta haqqında” Qanuna 
edilmiş dəyişikliyə əsasən 2023-cü il 
yanvarın 1-dən (10 il müddətində):

   Texnologiyalar parkının rezidenti (o cümlədən sistem inteqrasiyası, l
proqram təminatının hazırlanması və inkişaf etdirilməsi fəaliyyətini 
həyata keçirən şəxslər), onun podratçısı və həmin podratçı ilə birbaşa 
müqavilə bağlamış subpodratçı ilə bağlanmış əmək müqaviləsi 
(kontraktı) əsasında həmin fəaliyyətin məqsədləri üçün cəlb edilən 
fiziki şəxslər (əcnəbilər və vətəndaşlığı olmayan şəxslər istisna 
olmaqla) üzrə öz seçimlərindən asılı olaraq minimum aylıq əməkhaqqı 
məbləğinin 4 misli miqdarından və ya muzdlu işdən əldə edilən 
gəlirlərdən “Neft-qaz sahəsində fəaliyyəti olmayan və qeyri-dövlət 
sektoruna aid edilən vergi ödəyicilərində işləyən fiziki şəxslərin 
muzdlu işdən aylıq gəlirləri üzrə” və “Neft-qaz sahəsində fəaliyyəti 
olan və dövlət sektoruna aid edilən vergi ödəyicilərində işləyən fiziki 
şəxslərin muzdlu işdən aylıq gəlirləri üzrə” müəyyən edilmiş qaydada 
məcburi dövlət sosial sığorta haqqı tutularaq ödənilir².

² Qeyd: Sığortaedəndə işləyən sığortaolunan hər il yanvar ayının 15-dək, sığortaolunanın (yeni 
işəgötürülən şəxslər istisna olmaqla) seçim hüququ cari il ərzində yarandıqda isə bu hüququn 
yarandığı gündən 15 gün ərzində öz seçimi barədə yazılı məlumatı sığortaedənə təqdim etməlidir və 
bu halda həmin seçim təqvim ilinin sonunadək dəyişdirilmir. Növbəti təqvim ili üçün sığortaolunan 
yanvar ayının 15-dək seçimi barədə yazılı məlumatı təqdim etmədikdə, sığortaedən həmin 
sığortaolunanın əvvəlki ildəki seçimini tətbiq edir. Təqvim ili ərzində qeyd edilən kateqoriyadan olan 
yeni işəgötürülən şəxsə münasibətdə həmin şəxsin əmək müqaviləsi bağlamaq üçün verdiyi ərizədə 
qeyd etdiyi seçimi tətbiq edilir və təqvim ilinin sonunadək həmin seçim dəyişdirilmir. 

Sığortaolunanın seçim hüququ cari il ərzində yarandıqda məcburi dövlət sosial sığorta haqqının 
minimum aylıq əməkhaqqı məbləğinin dörd misli miqdarından və ya muzdlu işdən əldə edilən 
gəlirlərdən hesablanması seçim hüququnun yarandığı gündən etibarən həyata keçirilir.

Sığortaolunan seçim hüququnu itirdikdə məcburi dövlət sosial sığorta haqqının minimum aylıq 
əməkhaqqı məbləğinin dörd misli miqdarından və ya muzdlu işdən əldə edilən gəlirlərdən 
hesablanması seçim hüququnun itirildiyi gündən etibarən dayandırılır.



MALİYYƏ SANKSİYALARI, FAİZLƏR VƏ
DİGƏR MƏSULİYYƏT TƏDBİRLƏRİ BARƏDƏ

VEGİLƏRƏ AİD
NƏŞRLƏR

Vergi və sığorta qanunvericiliyinin pozulması hallarına 
görə tətbiq olunan maliyyə sanksiyaları və digər 
məsuliyyət tədbirləri barədə məlumatı “Maliyyə 
sanksiyaları, faizlər və digər məsuliyyət tədbirləri 
barədə Yaddaş” adlı bukletdən əldə edə bilərsiniz.

